
“30 urte  
 nahikoa dira”

k Juan Joxe GOIKOETXEA       Zumai txarangako sortzaileetako bat eta txarangako kidea

Zumaiako txaranga kalean 
denean, askoren begiak 
berarengana joaten dira. 
Bere musika tresna handia 
agertzen da goi-goian, beste 
guztien gainetik. 25 urte 
daramatza herritarrak eta 
beste herrietakoak alaitzen. 
Ez omen du lehengo sasoirik, 
baina segitzeko prest da. 

“Ederra izaten da 
gu korroan jarri 
eta jendea gustura 
ikustea”

Egin dezagun 25 urte 
atzera. Berriz sortuko 
al zenukete Zumai 
txaranga?
Garai hartako edadea edukiz 
gero, jakina baietz. Ez zaigu 
damutu sortzea, ez. 

Zergatik sortu zenuten?
Bueno, Musika Banda 
zegoen, eta bertako talde 
bat bildu ginen Aita Mari 
kafetegian. Han erabaki 
genuen sortzea. Aurretik 
baziren taldeak herrian: 
Txilbor, Izustarri, Itxas 
Gain... Tarteka ateratzen 
ziren, eta guk erabaki 
genuen segida  
ematea. 

Denak zumaiarrak al 
zineten?
Ia denak bai. Pare 
bat kanpotar zeuden, 
danborradetan jotzeko 
jende kopuru handiagoa 
eskatzen dutelako. 

Zenbat zineten hasiera 
hartan?
Hamabost bat lagun. 

Zumai izena jartzea 
erabaki zenuten. Izan al 
zen beste proposamenik?
Ez. Pasaian bazen Pasai 
Txaranga, eta guk Zumai 
jartzea erabaki genuen. 

Gogoan al duzu 

aurreneko aktuazioa?
Ez naiz akordatzen, baina 
Zumaian bertan izango zen, 
igual, sanpedrotan edo. 

Txarangak musika jo 
behar du ala aktuatu ere 
bai?
Errespetuz, musika jo behar 
du, baina alaitasunez ere 
bai. Bestela, Musika Banda 
izango litzateke. 

Zer duzu nahiago, 
txarangan ala Musika 
Bandan jo?
Musika Bandan nahiago. 

Kontatu al dituzu zenbat 
aktuazio egin dituzuen 
25 urteotan?
Ufff... ezta, ezta arrastorik 
ere!! Baina asko. 

Danborradak ugari, ezta?
Bai. Donostian toki 
askotan jo izan dugu 
denbora gutxian, pare bat 
danborradarekin. Gauean, 
goizeko hiruretan iristen 
ginen etxera, eta goizeko 
erreleboan tokatzen 
bazen, lanera lo gutxi 
eginda! Arriskutsua da 
hori, lanerako gorputza ez 

dagoelako bete-betean. 

Urrutirago ere ibiliak 
zarete. Miranda 
de Ebroko bueltak 
gustukoak omen dituzu. 
18 urtean joan gara hara. 
Etorri ziren hangoak 
25. urteurreneko 
ospakizunetara, eta 
“mundial ibili gara!” esan 
zidaten. Oso harreman ona 
dauka hango peña batekin, 
eta berriz joateko eskatu 
digute. Niri esaten didate 
hau: “Hau da Mirandan 
gehien sufritzen duena. 
Zortzi kilometroko aldapan 
gora musika tresna astun 
hori bizkarrean hartuta!”. 

Bidarrain ere gozatu 
omen duzu. 

“errespetuz, 
musika jo 
behar du 
txarangak, baina 
alaitasunez”

teStua: aitor manteroLa 
arGaZkiak: Gorka ZaBaLeta



Izena: Juan Joxe Goikoetxea

Jaioterria: Zumaia 

Jaioteguna: 1942ko martxoaren 11n

Lanbidea: Fundizioko langilea, eta 
orain jubilatua

Gustuko pieza bat: ‘Caballo prieto’ 

Gustatzen ez zaizun bat:  
‘Diana carnaval’

Herri bat musika jotzeko: Zumaia, 
jakina, eta Getaria ere bai. Beste 
herriak gutxiesteko asmorik gabe

Berriz inoiz musika joko ez zenukeen 
toki bat: Alferrik da ezetz esatea, 
joan egin behar da

Beste musika tresna bat gustukoa: 
Tronboia, eta batez ere, bonbardinoa

Bai, baina zibilizatu 
gabeko jendea dago han, 
menditik jaitsitako horiek 
arriskutsuak dira.
 
Zure gustuko beste 
bidaiarik ez didate 
aipatu, baina egongo da 
besteren bat, ezta?
Santiago Compostelakoa. 
Katedralaren barruan jo 
genuen. Palentziako herri 
batean ere jo genuen, 
Fromistan,San Telmorekin 
lotura duen herri horretan. 
Hain urruti ez dago, baina 
Aizarnazabalgo buelta ere 
ez daukat ahazteko, duela 
egun gutxikoa. Omenaldia 
egin ziguten 25 urte 
betetzeagatik. 

Txarangan jotzen duenak 
musika jotzen egin 
behar al du parranda 
derrigorrean?
Jotzen ari garela ere ematen 
diogu edariari. Bukaeran 
ere bai, jakina. Batzuetan 
guk geuk ordainduta, eta 
besteetan, gonbidatuta. 

Musikariengatik beti 
esan izan da zurruteroa 
eta emakumezalea dela. 

Mitoa ez al da hori?
Denetik dago musikarien 
artean, beste arlo guztietan 
bezala. 

Zenbat gaupasa egin 
dituzu txarangarekin?
Batzuk bai. 

Bestela baino gehiago?
Bai, bestela asko ez. 

Zure musika tresnaren 
izena ez da erraz hartzen 
gogoan. 
Elikoia. Amerikarrena da. 
Lehen baxua erabiltzen zen; 
gero, tuba. Elikoia atzean 
joaten da, dotore itxura 
ematen du. 

Zergatik aukeratu zenuen 
elikoia?
Luis Mari anaiak esan zidan 
behin elikoia zergatik ez 
genuen ekartzen. Erabaki 
genuen ekartzea, eta 
jendeari atentzioa ematen 
dio, goraka ateratzen 
delako. Egokia da argazkiak 
ateratzeko. 

Zenbat pisatzen du?
Bederatzi kilo eta zazpiehun 
gramo. Behin eztabaida 

izan genuen hamar kilo 
bazela eta ez zela, eta 
beheko botikan pisatu 
genuen. Orain, nekatzen ari 
naizen neurrian, gero eta 
astunagoa iruditzen zait. 

Arazo fisikorik sortu al 
dizu ia hamar kiloko 
tramankuluak?
Sorbaldan babesgarria 
jartzen dut, mina ematen 
didalako, bestela.

Noiz hasi zinen 
musikan?
Juanito 
Goikoetxearekin-eta. 
Hamar-hamaika urte izango 
nituen. 

Nolatan?
Familia osoan zegoen 
sartuta musika, eta lehengo 
aitona zahar haiekin hasi 
nintzen. 

Orduan ez zen izango 
musika eskolarik. Nola 
ikasi zenuen?
Aitarekin edo Juanito 
Goikoetxearekin. 
Haiengana jotzen nuen 
ikasteko. Hobe bai musika 
eskola egon balitz! 

Zer sentitzen duzu zuek 
musika jotzen ari zareten 
bitartean jendeak kasurik 
egiten ez badizue?
Bueno, pena. Hainbeste 
sakrifizio dago atzean. 
Ederra izaten da gu 
korroan jarri eta jendea 
gustura ikustea. “Pieza 
gehiago jo behar dizkiagu”, 
esaten diogu elkarri. 

Sekretu txiki bat 
kontatuko dizut: umea 
nintzela, zu tramankulu 
horrekin ikusita, barrez 
lehertzen hasten nintzen. 
Gehiagori ere eragiten 
zien barrea. Jende 
askori iruditzen zaio nik 
ahoarekin egiten dudan 
pruf-pruf-pruf  hori 
edozeinek egin dezakeela. 
Ez da hain erraza! 
Eibarko zuzendari batek, 
Jacintok, haserre bizian 
esaten zuen: “Jendea 
ezjakina da!”. 
Elikoiak erritmoa jarri 
behar du, azkartu edo 
mantsotu. 

Txarangako jefea zara 
orduan!
Bai zera, bai zera!  

Ez genun falta ez lanik
ta gutxiago kemenik
neguan lana bikain eginda
udaran jadanik
ez zetorren garaipenik
ez zetorren postu onik
ez nun espero itsaso hori
hain gazia zenik.

1.
Lasaitzea daukat xede
oporraldiak mesede
horregatikan Parisa goaz
neska ta ni trebe
patroitzak hauxe du bere
popan daukala botere
tren honek duen azken bagoian
nihoa gaur ere.

4.
Nihoalarik trenean
egun haiek oroitzean
aitortu nahi det play off-arena
daukat bihotzean
herritar asko gainean
eta mailaz mantentzean
eskerrik asko Telmo Deuneko
denon izenean!

2.
Denboraldia buruan
hasia iaz neguan
baja ugari izan genitun
geunden apuruan
jendean bila orduan
ekin genun momentuan
esperantzaren printza txiki bat
geneukan barruan.

Luzea izan da!
doinua:  “aizak hi mutil mainontzi.”

Jokin GIjARRO 



8  B a L e i k e  2 0 1 0  u r r i a

pu
BL

iZ
it

at
ea



  B a L e i k e  2 0 1 0  u r r i a   9

Ba
Le

ik
e 

+

duela 30 urte, oriotik 
arraunlari gazte bat 
etorri zen, entrenatzaile 
lanak egiteko. aurten 
arte egin du lan hori, 
eta uzteko garaia dela 
iritzi dio. hasiera hark 
eta amaiera honek 
badute loturarik: 
Zumaia onenen pare 
edo gainetik jarri zuen 
orduan, eta onenen 
artean lagata utzi 
dio telmo deuneko 
entrenatzaile izateari.

“LaGuntZera 
Bakarrik 
etorri 
nintZen”
teStua: aitor manteroLa 
arGaZkiak: Gorka ZaBaLeta 

LUIS MARI OLASAGASTI LUXIA 
arraun elkarteko entrenatzaile ohia

Datorren neguan, ibaian gora eta behera ibiliko da traineru 
gorria. Alboan izango du motordun ontzia. Urteroko iru-
diak. Baina izango da ezohiko argazkia ateratzeko aukera: 
Luis Mari Olasagasti Luxia (Orio, 1954) ez da egongo. Beste 
entrenatzaile bat ariko da. 30 urtez lan horretan jardun eta 
gero, uztea erabaki du Luxiak. Berarekin elkartu, eta urte ho-
rien guztien errepasoa egin dugu. Badu zer kontatua. 

Nola sortu zitzaizun Zumaiako entrenatzaile izateko 
aukera?
Neronek esateko ere ez dakit ondo nola izan zen. Tito Man-
cillak deitu zidan.. Nirekin Orion arraunean ibilia zen. La-
guntzera etorriko nintzen proposatu zidan. Nolako koadrilla 
zegoen ikusi genuen, gustatu eta hementxe segitu nuen. 
Zer garaitan zen?
1980ko neguan. 
Aurretik Orioko arraunlari izan zinen. Zenbat urtez?
Kadeteetan eta jubeniletan ibili ondoren, 18 urte bete nitue-
nean 1973an, seniorretara pasatu nintzen, eta 1980ra arte ibili 
nintzen. Zortzi urtez. 
Zergatik esan zenion baietz Zumaiaren proposamenari?
Hurrengo urtean, 1981ean, Orion, uste dut ez zela traineru-
rik atera. Zumaiakoa apustua zela pentsatu nuen, eta proba-
tzera etorri nintzen. 
Zer esan zizuten Orion Zumaiara zentozela esan zenie-
nean?
Bueno, orduan ez zegoen inori esan beharrik beste nonbaite-
ra joan behar zenuela. Fitxaketa konturik-eta ez zen. Klubak 
ez zidan oztoporik jarri. Gainera, laguntzera bakarrik etorri 

nintzen, eta geroko kontua izan zen hemen gelditzekoa. 
Zerbait eskaini al zizun Oriok han gelditzeko?
Ez, ez. Orduan ez zen dirurik arraunean. 
“Oriotar bat Zumaiara!”, pentsatuko zuten, akaso, zu-
maiar batzuek, bi herrien arteko pikea dela-eta. 
Bat edo bestek esango zuen, igual. Bueno, Orion ere esan 
izan zidaten antzekorik: “Hik zer uste duk, Zumaiak Oriori 
irabaziko diola?”. Garai hartan, irabazi genien behin baino 
gehiagotan. 
Zumaian laguntzeko bakarrik eskatu zizuten?
Bueno, momentuan bai. Gauza aurrera zihoan bezala, ikus-
ten genuen zerbait polita egin zitekeela, oso koadrilla ona 
zegoelako. Gogoarekin hasi ginen, bateletan eta traineri-
lletan estropada batzuk irabazi genituen, eta koadrillarekin 

lagunarte handia ere egin ge-
nuen; hortik aurrerakoa pix-
kanaka-pixkanaka etorri da. 
Arraunlari batzuk baino 
gazteagoa ere bazinen zu. 
Hori da. 26 urte nituen eto-
rri nintzenean, 27 egiteko. 
Zaharrago batzuk baziren, 
gazteagoak ere bai: Etxabe, 
Txatarro, Lokatza... Oso gaz-
teak ziren horiek. 
Nolako harrera egin zizu-
ten arraunlariek?
Bueno, kanpoko jendea ere 
ibilia zen hemen. Antonio Oli-

“orio aldeko 
esperientzia 
ekarri nuen, 
eta hango 
prestakuntza. 
pesak egiten 
hasi ginen, 
adibidez”

Ba
Le

ik
e 

+
“t

ta
u

p, t
ta

u
p!

 a
rr

a
u

n
 k

o
Lp

ek
a

” 
d

o
ku

m
en

ta
Le

ko
 F

o
to

G
ra

m
a



  B a L e i k e  2 0 1 0  u r r i a   11

den oriotarra egon zen hemen, 1979an uste dut, 
Joxeba Artiak utzi zuenean. Emaztearen osaba 
nuen, Lasarteko Michelinen patroi ibilia. 
Koadrilla ona ez bazen egon Zumaian, 
geldituko al zinen?
Zaila da hori jakitea. Ondo hartu ninduten, 
lagunak ere egin ginen, emaitza onak lortzen 
hasi ginen; beraiek animatu egin ziren, eta ni 
ere bai. Hurrengo denboraldian jarraitzeko 
eskaini zidan Klubak, eta baietz esan nien. 
Zer aldatu zenuen Zumaiara etorri eta se-
gituan?
Gauza handirik ez. Orio aldeko esperientzia 
ekarri nuen, eta hango prestakuntza. Neguko 
entrenamenduak dezente aldatu genituen. Pe-
sak egiten hasi ginen, adibidez. 
Nolako lana egiten zen hemen zu etorri 
aurretik?
Uste dut gu ibiltzen ginen bezala jarduten zutela hemen. 
Oriora prestatzaile fisiko frantziar bat etorri zen arte, negua 
aparte uzten genuen. Martxoan hasten ginen lehen, eta Zu-
maian ere hala zen. Prestakuntza eredu berri harekin, aza-
roan hasi ginen entrenatzen, eta ezohikoa izan zen. 
Zein izan zenuen maisu?
Altxerri zaharra eta Patxi Sarasua. Prestakuntza aldetik, be-
rriz, lehen aipatu dudan frantziarra. 
Hura izan al zen neguan entrenatzen hasi behar zela 
esan zuena?
Bai. Eta serieak sartzen hasi zen. Ura nola edan behar ge-
nuen ere erakutsi zigun. Lehen ez ziguten uzten ura edaten, 
txarra zela esaten ziguten. 
Ura ezin zenutela edan?
Debekatuta zegoen. Ez ziguten uzten. 
Zu etorri zinen garaian, zer zen arrauna zumaiarren-
tzat?
Ez dakit zer pentsamendutan ibiltzen ziren, baina hemen 
beti egon da arraunerako tradizioa. Joxeba Artiak sus-
tatu zuen asko, eta gazte koadrilla handia sartu zuen 
arraunean. Kostako da berriz hainbeste gazte jende 
arraunean ikustea! 
Emaitza onak aipatu dituzu, eta 1984ko urtea 
izan zen onena. 
Orduan izan genituen onenak, bai. Baina urte hura 
bezalako onak izan genituen, nahiz eta hain emaitza 
bikainak lortu ez. 1981ean, esaterako, hiru segundoga-
tik ez genuen irabazi Kontxako Bandera. Esperientzia 
faltagatik galdu genuen orduan. 1983koa ere gogoan 
daukat. Istiluak izan ziren Orio tartean zela, eta ezin 
izan zen ekarri bandera. 1984an sekulako gosea ge-
nuen Kontxa irabazteko, eta lortu zen. Gero, arraun-
lari batzuek utzi egin zuten, eta pena da, arraunlari 
multzo hark hamarkada osoa egin izan balu, bandera 
mordoa irabazi ahal izango genuelako. 
Zenbat saiakera egin zenituen koadrilla hark 
arrauna utzi ez zezan?

Asko. Baina orduan ez zen dirurik mugitzen. 
Urte asko egin zituzten, gazte-gaztetatik 
hasi zirelako. Helburua Kontxa irabaztea 
zen, eta hori lortu zutenean, aspertu egin 
ziren. Orduan ez zen ohikoa 30-32 urteko 
arraunlariak ikustea. 
1983ko Kontxa hura aipatu duzu. Orio 
alde batean zegoen, eta Kaiku, Zumaia 
eta beste asko beste aldean. Zu oriota-
rra izanik, egoera zaila izan al zen zu-
retzat?
Deseroso egon nintzen. Orduan, jende 
asko Jose Luis Kortari bota zizkion kulpak 
[Kaikuko entrenatzailea zen], baina badakit 
bera ez zela errudun izan. Denok erabaki 
genuen hitz egitea. Pedreña etorri zitzaigun 
zerbait egiteko eskatzera, kanpoan gelditu 
zelako. Fortuna ere kanpoan zen, Orio sar-

tu zutelako epaileek, nahiz eta sailkapen estropadan sartu ez. 
Hitz egin genuen, eta antolatzaileei eskatu genien hirugarren 
txanda botatzeko, bandera irabazteko lehiatik kanpo bazen 
ere, kanpoan utzi zituztenak ere lehiatu ahal izateko. Baina 
ez zuten onartu, eta orduan erabaki zen boikota egitea. Ba-
koitzak nahi duen bezala kontatzen du gertatua, baina guk 
badakigu zer gertatu zen. 
Esan duzu entrenatzeko metodologia asko aldatu dela. 
Atzera begira jartzen zarenean, pentsatu al duzu inoiz 
“zenbat astakeria egin ditudan!”. 
Orduan ergometroak ere bazeuden, baina ez oraingoak 
bezalakoak, oso zehatzak. Analitikak ez ziren egiten, eta 
arraunlari bati jai eman beharrean, sekulako entrenamendua 
eginaraziko genion, agian. Alde horretatik, astakeriak seguru 
egin genituela. Orain, analitikarekin, badakigu arraunlari ba-
koitzari zer entrenamendu komeni zaion. 
80ko hamarkada loriatsu haren ondoren, tarte batean 
utzi egin zenuen arrauna. Zergatik?

“arraunlari 
multzo hark 
hamarkada 
osoa egin izan 
balu, bandera 
mordoa irabazi 
ahal izango 
genuen”

Luxia Zumaiako herriaren histo-
rian geldituko da betiko, Kontxa-
ko Bandera lehen aldiz irabazi 
zuen taldearen entrenatzaile ze-
lako. 1984an izan zen. Hiru urte 
geroago beste bat irabazi zuen. 
Oriotarra izanik, aparteko ha-
rremana dauka Donostiako es-
tropadarekin. 

1984koa apartekoa izan zen he-
rriarentzat. Zu ez zara zumaiarra, 
baina barru-barrutik bizi izan ze-
nuen hura. 
Bai. Entrenatzaile bezala nire aurre-
neko Kontxako garaipena zen. Oroi-
tzapen onak dauzkat, sekulako ilusioa 
egin zidan. Beste oroitzapen batzuk 
ere ekarri dizkit estropada horrek, eta 
1984ko hura dena berriz bizitzea be-
zalakoa izan zen. 
Nola bizi izan zuen herriak?
Herriak dena eman zuen. Beti izan da 
horrela Kontxan. Ondo dabilenean 
talde bat, herri osoa mugitzen da, 
baina Zumaiarena berezia da: badu 
zerbait Kontxako estropadarekin. 
Klaudio Etxeberria Gorria. Zer da-
torkizu burura izen hori entzunda?
Bueno, hura Zumaiara ekartzeko 
arraunlariek eskatu zidaten. Joseba 
Aristi zen patroia, baina koadrillak 
ez zeukan konfiantza handirik be-
rarekin. Arraunlariek esan zidaten 
arraunean jarraituko zutela, baina pa-
troi bat ekarri beharra zegoela. Esan 
nien Gorria bazela Orion. Orduan ez 
zen senidea gerora koinatua izan zen 
hura. Etorri zen, eta hiruzpalau urte 
egin zituen hemen. Utzita zegoen 
bere bila joan nintzenean. 
Ni umea nintzen orduan, eta 
zaharra ikusten nuen patroia. 
Hain zaharra al zen?

Ez dakit zenbat urte izango zituen, 
baina bazuen edade pixka bat, bai. 
Lehen ohikoa zen patroiak zaharrak 
izatea. Dena beraiek egiten zuten: 
ontzia eraman, entrenamenduak 
prestatu, entrenadorea ere bazen... 
Orain, arraunlari bat gehiago da. 
Zer eman zion Gorriak koadrilla 
hari?
Esperientzia. Oso patroi ona zen, 
urteetan ibilia. Konfiantza eman zion 
taldeari. 

Sandaliaren bat edo beste ere bo-
tata omen zien arraunlariei estro-
padaren batean. 
Seguru baietz. Estropada batzuk be-
ragatik irabazi genituen, eta galdu ere 
bai batzuk, bere erruagatik. Baina 
hori niri ere gertatu izan zait. 
1984ko ongietorria ikusgarria izan 
zen. Ez zara halakoen oso zalea, 
baina zer duzu gogoan?
Ondo gogoan daukat, oso polita 
izan zen. Gogoratzen naiz orduko 
alkatea, Kastor Agirrezabalaga, ontzi 
barruan genuela sartu ginela Donos-
tiako arranplan. 

Betiko geldituko zara 
Zumaiako historian. 
Kontxa, Kontxa da.
Seguru asko bai, histo-
rian geldituko naiz. Hala gelditu nahi 
nuke, behintzat. Maitatua sentitzen 
naiz Zumaian, eta nahi nuke herria-
ren oroitzapenean gelditzea. 
Zer da Kontxako Bandera?
Ez dakit zer den azaltzen. Estro-
pada denak irabazita ere, Kontxa-
koa irabazi ez baduzu, orbana hor 
gelditzen zaizu. Jendeak egiten di-
zun lehen galdera hauxe da: “Zen-
bat Kontxa dauzkazu irabazita?”. 
Arraunlari batentzat da kirolari 
batentzat Olinpiar Jokoetara joa-
tea bezalakoa. Eta irabazten bada, 
oraindik eta gehiago.
Oriotarrek zergatik bizi duzue 
hain berezi?
Historiagatik izango da. Urte askoan 
irabazi dugu. Baina arraunlari guztie-
na da miresmena, ez oriotarrena ba-
karrik. Orion, denboraldi txarra egin 
baina Kontxa irabazten bada, seku-
lako denboraldia da; aldiz, Kontxa 
irabazi ez, eta bandera pila irabazten 
badira, ez da hain denboraldi ona. 
Zumaiarekin irabazi izanak go-
gorarazi al zizkizun oriotar bezala 
bizi izandakoak?
Lehen ere irabazita neukan, bitan, 
arraunlari bezala. 1973an, lehen ur-
tea nuen Orion, eta Kontxan lehia-
tzea 18 urterekin, ametsa izan zen. 
Idoloak alboan neuzkan. Estropada 
asko irabazi genituen denboraldian 
zehar, eta Kontxa galdu egin genuen. 
Arraunlari bezala pena handiene-
takoa orduan hartu nuen. 1981ean, 
Zumaiarekin irabaztetik oso gertu 
gelditu ginen, hiru segundora, eta 
pena izan zen hura ere. 

“Sekulako ilusioa egin zidan 1984ko 
Kontxako Bandera irabazteak”

Urtebetean erdi utzita egon nintzen, baina ez dut gogoan zer 
urte zen. Garai ona pasatu genuen, eta aspertuta nengoen neu-
rri batean. Pentsatu nuen urtebetean edo utzita gogoa etorriko 
zitzaidala berriz, eta bueno, gogoa etorri zen, eta orain arte. 
Gogoagatik bakarrik itzuli zinen, edota askotan eskatu 
zizutelako?
Urte hartan bertan ere ez nintzen erabat utzita egon, tarteka 
azaltzen nintzen klubera. Gogoa, batetik, eta eskatu ere egin 
zidatelako, bueltatu egin nintzen. 
Aro politaren ostean, beste urte batzuk etorri ziren: 
emaitzak ez ziren hain onak.  
Orduan ez zen TKE Ligarik eta halakorik. Emaitza txukunak 
egiten genituen tarteka. Estropadetara antolatzaileek gonbida-
tzen zituzten traineruak, eta oso onak joaten baziren, ez zen au-

kera handirik egoten postu onik egiteko; ez baziren joaten, bai. 
Urte ez hain on haietako arraunlari batek hau esan zi-
dan behin: “Luxiak zaukak meritua. Gu bezalako aldre-
bes koadrillarekin egunero-egunero etortzen duk”. 
Aldrebes koadrilla? Igual ni izango nintzen aldrebesena! 
Gustura ibili izan naiz urte guztietan. 
Zerk motibatzen zintuen orduan segitzeko?
Urte guztietan izan ditugu emaitza txukunak. Traineruan 
on-onak ez baziren ere, trainerilletan txapelketak irabazi gei-
nituen; Gipuzkoako lau-bost urte jarraian irabazi genuen. 
Gero, emaitzetatik haratago, lagunartea zegoen, eta horrek 
ere ematen du indarra segitzeko. 
Zer izan da zailena urte hauetan guztietan?
Denboraldi batetik besterako tartea; batez ere, azken urtee-
tan. Arraunlariei deika ibili beharra, eta entzun beharra beste 
batek deitu diola, ez dakit zeinen eskaintza duela, oso gogo-
rra egin zait. Zumaiara etortzeko arraunlariak ekartzea ere ez 
da erraza izan. Zaila dago TKE Liga, maila altua behar da, 
eta hona kanpotik jendea ekartzea ez da erraza; zer eskaini 
behar nien, ba, kanpokoei? 
TKE aipatu duzula, gatozen azken bost urteetara. 
2005ean igo zen Zumaia, dirua tarteko. Fitxaketak egin 
zenituzten. Nola hartu zenuten erabaki hori?
Bueno, TKEra igotzea erabaki genuen. Babesleak lortzeko 
aukera bazegoen, eta horrela osatu genuen koadrilla. Bati 
deitu eta besteari deitu, trainerua osatu zen. 
Urte hartan erabat gozatu al zenuen?
Ez. Lehen aldia zen kanpokoak ekartzen genituela. Arraun-
keta ezberdineko jendea bildu zen, izaera ere ez genuen de-
nok berdina, eta alde horretatik, deserosoa izan zen. Hala 
ere, ondo moldatu ginen. 

Luxia entzun eta arrauna burura 
etortzea bat izaten da. Baina ki-
rol horretaz gain, beste zaletasun 
batzuk ere badauzka. Handiena, 
ehiza. 

Udazkenean tiroak botatzea ego-
kia izan al da arraun denboraldi-
rako pilak kargatzeko?
Ba, egia esango dizut: ehizean lau bat 
egun igarotzen ditut, eta oporretan 
beste edonon hamabost egun pasata-
koan baino gehiago deskonektatzen 
dut. Ez naiz gehiegi joaten. Badajo-
zen (Espainia) daukagu kotoa hartuta, 
eta urtean zehar pare bat bidaia egiten 
ditugu hiru bat egunekoak. Ehiza ken-

duz gero, falta sumatuko nuke, bai. 
Orain, denbora gehiago izango 
duzu joateko. 
Ez pentsa. Urruti gelditzen zaigu, eta ez 
gara askotan joaten. Irrikaz nago kartu-
txoak kargatu eta bertan ibiltzeko. 
Noiztik zara zalea?
Betidanik. Gure aita zena ere ehiztaria 
zen. Ortzaikan, gure auzoan, denak 
ziren ehiztariak. Plater jaurtiketan eta 
uso tiratzen ere ibiltzen ginen, baina 
ez naiz askotan ibili. 
Zenbat bandera irabazi dituzu 
ehizean?
Nahi bezain ona ez naiz. Plater tira-
ketan batzuk irabazi nituen, Gipuz-
koako Kopa ere irabazita dut. Baina 

ehizerako praktikatzeagatik ibiltzen 
nintzen plater tiratzen eta. 
Harrapatu duzun pieza ederrena?
Basurdeetara ibiltzea ez zait gus-
tatzen. Ordu asko egon behar dira 
geldirik. Eperretara joatea gustatzen 
zait. 
Arrantzak ez al zaitu inoiz eraka-
rri?
Ez. Gainera, oso aspergarria irudi-
tzen zait. Erreka bazterrean jaioa 
naiz, eta arrantzale asko ikusi ditut, 
baina amua jartzen ere ez dakit. 
Beste zaletasunik ba al duzu?
Ez. Lagun artean afariak egiten eta 
musean jokatzen oso gustura egoten 
naiz. 

“Ehiza kentzen badidate, falta sumatuko dut”

“Joxeba Artiak 
sustatu zuen 
asko, eta 
gazte koadrilla 
handia 
sartu zuen 
arraunean”

Orduko arraunlari batek esana da hau: “Banderak ira-
bazi genituen, baina ez nuen gozatzen. Bagenekien hel-
burua igotzea zela, eta play-offetan lortu behar genuen 
hori. Bukaeran gozatu nuen, aurretik gutxi”. 
Igotzea nahi genuen, eta play-offetan jokatuko genituen gure 
aukera guztiak. Aurtengoaren antzekoa izan zen alde horre-
tatik, bukaeran topera egon beharra zegoen. Tarteko emai-
tza batzuk engainagarriak izango ziren, akaso, baina helburua 
zein zen oso garbi genuen. 
Bost urtean dabil Zumaia TKE Ligan, eta beti sailkape-
neko behealdean. Zerbaiten esperantzan jarraitu al duzu 
urte hauetan?
Esperantza beti izaten da, eta hori gabe kirolak ez du ezer 
balio. Bagenekien ez zegoela emaitza handirik egiterik besteen 
aurrekontuak nolakoak ziren ikusita, eta arraunak fitxaketekin 
hartu zuen bidea kontuan izanda. Baina, bueno, urte haue-
tan segi izan dut herrian ondo tratatu nautelako, presiorik ez 
dudalako izan... Badakit beste klub batzuetan presio handia 
dagoela. Hemen ez. 
Baina aurten kito esan 
duzu. Zergatik?
Alde batetik, 30 urte direla-
ko Zumaian nagoela. Iaz ere 
pentsatu genuen uzteko garaia 
zela, baina azken unera arte ez 
dut erabaki. Uzteko garaia da 
dagoeneko. 30 urte nahikoa 
dira. 
Betiko agurra al da?
Zaila da esatea. Zumaiatik kan-
po ez dut ikusten neure burua. 
Izan ditut beste klub batzuen 
eskaintzak urte hauetan, baina 
negozioa herrian daukat, eta hortik ateratzen dut bizimodua. 
Akaso, arraunetik bizi beharko banu, pentsatuko nuke. Aurten 
ere izan dut eskaintzaren bat edo beste, baina oso eskaintza 
erakargarria beharko luke izan ni Zumaiatik mugitzeko. 
Oriok deitzea al litzateke eskaintza erakargarria?
Izan nuen aukera bertara joateko bere garaian, Korta Castrora 
joan zenean. Buruari buelta batzuk eman nizkion, aukera ede-
rra zen, baina familiarekin hitz egin eta gero, ez nituen gauzak 
garbi ikusi, eta hemen gelditu nintzen. Orion ni bezalako ba-
ten beharrik ez daukate. Hobeak daude, eta ez dut uste Oriora 
bueltatzeko biderik izango dudanik. 
Zer eskaintza jaso dituzu urte hauetan?
Ez dira eskaintza zehatzak izan, nik neuk ez diedalako aurrera 
segitzeko aukerarik eman. Deitu egin izan didate joango nin-
tzatekeen galdezka. 
30 urte hauetan mila egoera on bizi izan dituzu. Ba al 
duzu bat gogoan bereziki?
1984koa, urtea bezala hartuta. 1987ko Kontxa ere gogoan 
dut. Hiru urte lehenago, bagenekien irabazteko aukera gehien 
genituela, eta irabazi egin genuen. Baina 1987koa lehiatuagoa 
izan zen, eta ilusio gehiago egin zidan alde horretatik. 

“aurten 
ere izan dut 
eskaintzaren 
bat edo beste, 
baina oso 
erakargarria 
beharko luke”

Laguntzera etorri eta bizitzaren erdia darama 
herrian. Asko estimatzen du Zumaia, eta mai-
tatua sentitzen dela dio. 

Duela 30 urte etorri zinenean, beste herri bat 
besterik ez zen izango Zumaia zuretzat. Orain 
zer da?
Orain ere herri bat da [barrezka]. Semeak hemengoak 
dira, nahiz eta Orion jaioak izan. Galdetzen badiezu 
nongoak diren esango dizute zumaiarrak direla. Bi-
zitzaren erdia hemen daramat, Oriotik etorri nintze-
netik. Dena eman dit Zumaiak, eta nik ez dakit hain-
beste eman diodan. Bizitzeko bide bat eman dit, eta 
lehen esan dizudan bezala, maitatua sentitzen naiz. 
Negozioa ixten duzunean, jubilazioa hartzean, 
hemen geldituko zara ala Oriora itzultzeko as-
moa duzu?
Hemen geldituko naiz. Asmoa, behintzat, hori da. 
Oso gustura nago hemen.
Zer eman diozu Zumaiari?
Beste batek esan beharko luke hori. Saiatu naiz arrau-
naren aldetik ahalik eta gehien ematen. Kolore hauek 
defendatzeko aukera egin nuen, eta ahalik eta ondoen 
egiten ahalegindu naiz. Hori da nik emandakoa. 
Eta zer eman dizu Zumaiak?
Emaitzak hain onak izan ez direnean ere, inork ez dit 
esan enbarazuan nagoela. Leku batean gustura egote-
ko aukera eman dit. 

“dena eman dit 
Zumaiak”

Egoera txarren bat?
Mordoa pasatuko nituen, baina bat 1984koa, Euskadiko 
Trainerilla Txapelketakoa. Irabazi gabe genuen, baina ura 
hartu genuen beroketan. Ura ateratzera joan ginenean, irtee-
ra eman ziguten, eta istilua izan zen. Ez genuen ateratzerik 
izan. Sekulako disgustoa hartu nuen. 1983ko Kontxa hartan, 
epaileek izan zuten jarrera ere ez zitzaidan batere gustatu. 
Bestela, desilusioak asko izan ditugu. 1985ko Kontxan, adi-
bidez. Irabazteko aukerak genituen, baina Santurtzik bi se-
gundogatik hartu zigun aurrea, lehen txandan aterata. 
Dena irabazi duzun ustea al daukazu?
Dena?
Bai, dena. 
Inoiz ez dut pentsatu horretan. Estropada guztietara ilusio 
berarekin joan izan naiz. 
Arrauneko handietako bat zara. 
Hainbeste urtean erreferente asko egongo dira. Horri begira 
ez naiz egon sekula ere. 
Oraindik ere deitzen al dizute beste entrenatzaileek la-
guntzera joateko neurriekin eta?
Bai. Aholku batzuk eman daitezke, baina entrenatzaile ba-
koitzari utzi egin behar zaio bere erabakiak hartzen. 
Arantzaren bat ba al duzu atera gabe?
Ez dut uste. Denboraldi batzuetan gelditu izan zait zerbait 
gehiago egin genezakeen ustea. Beti gelditzen zaizkio zalan-
tzak entrenatzaileari. 
Zer gelditzen da duela 30 urteko Luxia hartatik?

Entrenatzaile bezala, uste dut bigunagoa naizela orain. Or-
duan, gogorra nintzen. Nire garaiko mutilak edo zaharra-
goak entrenatu nituen orduan, eta orain, askoz gazteagoak. 
Batzuk ia umeak bezalakoak ikusten ditut, eta, alde horreta-
tik, bigundu egin naiz. Hala iruditzen zait, behintzat. Orain, 
arraunlariak hobeto kontrolatuak daude, analitika aldetik eta. 
Lehen, denentzat dena berdina zen, eta ezin zutenekin gogor 
jartzen nintzen. 

Arraunak lotu du Luxia Zumaia-
rekin. Baina beste kate batek ere 
uztartu ditu biak: lanbideak. “Ne-
gozioa” esaten dio berak. Bizimo-
dua herrian egiteko aukera eman 
dio. Azken batean, esan daiteke 
dendagatik egin dela zumaiar.  

Lehen ere harakina al zinen?
Bai, lehendik ere bai. Baina denda ire-
kitzeko aukera hemen izan nuen. 
Zer urtetan izan zen?
1986an uste dut zela. 
Noiz etorri zineten Zumaiara bi-
zitzera?
Denda ireki eta bi urtera, 1988an. 
Umeak jaio eta gero. 
Asko kostatu al zitzaizun Orio utzi 
eta Zumaiara etortzea?

Ez zitzaidan zailegia izan. Negozioa 
hemen zegoen, eta atzera-aurrera 
ibiltzen ez nenbilen eroso. Hona 
etortzea erabaki genuen. Pena se-
meek eman zidaten, lagun giroa egi-
ten hasita zeudelako Orioko ikas-
tolan. Baina berehala hartu zioten 
martxa herriari. 
Zenbat arraunlari konbentzitu 
dituzu harategiko haragiarekin 
arrauna ez uzteko edo Zumaiara 
etortzeko?
Txuletagatik ez dut uste izan denik. 
Euskal Herrian badugu mahaiaren 
bueltan hitz egiteko ohitura, eta egia 
da halakoak asko egin ditugula, baina 
ez dut uste haragiak eragin handirik 
izan duenik arraunlarien erabaki ho-
rietan. 

“harategiko txuletekin ez ditut arraunlari 
asko konbentzitu”

Denboraren joan bizian, Luxia 
iragana da dagoeneko herriko 
arraunean. Beste aro bat hasi da 
orain. 30 urtez dena ezagutu eta 
gero, ez da pertsona egokiagorik 
etorkizunari zer traza hartzen 
dion jakiteko.  

Nolako geroa dauka arraunak he-
rrian?
Ez dakit zer esan. Gazte gutxi joa-
ten da arraunera. Guk geuk, akaso, 
ez dugu gai hori behar bezala landu, 
baina herriko gazte asko ez da ikus-
ten arraunean. Pena da behin gertatu 
zitzaiguna: sekulako taldea genuen ju-
beniletan, baina hurrengo denboral-
dian arraunlari bakarrak segitu zuen, 
eta bigarrenean, denak utzita zeuden. 
Infantilekin eta kadeteekin lan handia 
egiten dugu, baina jubeniletara hel-
tzen direnean, utzi egiten dute. Ez da 
Zumaiako arazoa bakarrik, beste klu-
betan ere antzeko zerbait gertatzen 
da. Ikusi besterik ez dago trainerue-
tan 30 urte inguruko jendea dabilela, 
betikoak. 
Nola konbentzitu daiteke gazte 
bat arraunean hasteko?
Lehenengo pausoa klubera eramatea 
litzateke. Lagunarteak eramatea da 
gakoa. Banaka-banaka joaten badira, 
nekez geldituko da bertan. Koadrilla 
osoak ezagutu izan ditut nik taldean, 
eta horixe behar da. 

Gazteentzat ez al da kirol gogorre-
gia?
Oso gogorra da, baina gogorrena da 
askatasun gutxi dagoela. Negutik hasi 
eta hurrengo urteko udazkena arte 
joan egin behar da, eta asteburuak ere 
hartuta egoten dira; udan, gainera, as-
teburuak lotuta edukitzea gehiegi da 
gaur eguneko gazteentzat. 
Inoiz ez du trainerua zintzilikatu 
Zumaiak. 
Beste horrenbeste urtean ez zintzili-
katzea eskatuko nuke nik. Egingo di-
tut ahaleginak urtero uretan ikusteko. 
Ilusioa egingo lidake beste 30 urtean 
trainerua uretan ikusteak. 
Aldaketa sakona behar al du herri-
ko arraunak?

Sakona ez. Lehengo bidetik urte de-
zente iraun du. Gazteekin egin behar 
da lana, eta talde ona egokitzen de-
nean, aukera hori baliatu. Baina 
arrauna orain dagoen bezala zaila da 
Zumaia bezala harrobia lantzen duen 
klub batentzat. Kanpoko fitxaketak 
egiten dituzten horientzat errazagoa 
da. Hala ere, politagoa da etxekoekin 
banderak irabaztea. 
Zure ordezkoa etortzen denean, 
deitu egingo dizu, akaso, zure iri-
tzia emateko eskatuz. Zer esango 
zenioke?
Bizi izan ditudan esperientziak konta-
tuko nizkioke. Gauzak nola egin ditu-
dan esango nioke, baina gero, berak 
atera beharko lituzke ondorioak. 

“ilusioa egingo lidake beste 30 urtez telmo 
deun uretan ikusteak”

Nork jarri zizun Tejero ezizena?
Bueno, hori hona etorri nintzenean izan zen. Beti esan eta 
esan ari nintzaien arraunlariei: “Etzan gehiago! Bota atzea!”. 
Eta ez dakit zein izan zen, baina koadrilla hartako arraunlari 
batek hau esan zuen: “Honek Tejero ematen dik, hainbeste 
etzan beharrarekin”. 
Gogoan al duzu norbaiti botatako bronka handiren 
bat?
Lehen bastante botatzen nituen [barrezka]. Etxera ere 
bidali izan ditut arraunlari batzuk. Baina azken urteetan 

ezin izan dut horretarako aukerarik izan; beti esan izan 
dut entrenatzaile batentzat onena dela arraunlari asko 
edukitzea, lana erraztu egiten duelako. Ikusten badute 13 
bakarrik daudela, eta beti traineru barruan egongo di-
rela, hazi egiten dira arraunlariak. Eduki ditut koadrilla 
oso onak, arraunlari askokoak, eta horiekin lana hobeto 
egiten da. 
Etxera bidalitako horiek bueltatu al ziren gero arrau-
nera?
Bai, bai, eta sekulako arraunlariak izan, gainera. 

Ba
Le

ik
e 

+

“ttaup, ttaup! arraun koLpeka” dokumentaLeko FotoGrama



18  B a L e i k e  2 0 1 0  u r r i a

pu
BL

iZ
it

at
ea



  B a L e i k e  2 0 1 0  u r r i a   19  B a L e i k e  2 0 1 0  u r r i a   19

'ttaup, ttaup! arraun kolpeka' 
dokumentala estreinatu 
du eneko dorronsorok 
Zinemaldian. Bere 
esperientziaren kronika egiteko 
eskatu diogu.

ZinemaLdian  
TTAUP, 
TTAUP!
teStua: eneko dorronSoro 
 arGaZkiak: Juan LuiS romatet

Zinemaldia. Uztail hasieran jakin nuen gure dokumentala 
Donostiako Zinemaldirako hautatua izan zela. Poza eman 
zidan. Lehen lan bat horrela aurkezteko aukera... Baina ezin 
omen nuen berria zabaldu, antolakuntzak egin behar bai-
tzuen publiko hautatutako lanen zerrenda. Ni ixilik, beraz, 
nahiz eta ederki kostatu. 

Baleikekoek jakin zuten nonbaitetik. Eta hor jarri zuten imaji-
nazioa martxan: argazki bat aterako diagu miniaturazko traineru 
batekin Principe zineen aurrean. “Ya, ta platanitoa jantzita, no-
tejode!”. Argazkian beraiek irten behar ez zutenez... Lortu nuen, 
halere, ideia burutik kentzea. “Iraileko zenbakirako egingo diagu 
elkarrizketa zabal bat!” Baina Gorritik hartu zidan aurrea. Arriya 
dala-ta herria hankaz gora jarri ondoren zer gutxiago!

Hurrengo proposamena, urriko ale honetarako erreporta-
je bat egitea zen. Donostiako aurkezpenean argazkiak ate-
ra, nere sentsazioak kontatu bertatik bertara... Aurkezpena 
egiteko unean nola egon ni, ordea, Baleikekoen pendiente? 
Nahikoa izango nuen neure buruarekin (eta hala izan nuen).

Zinemaldia igaro ondoren egitekotan utzi genuen elkarriz-
keta, beraz. Eta begira azkenean zertan gelditu den: “Zerga-
tik ez dituk heuk idazten han bizitakoak heure kasa?”. Toma 
ya! Ta nik baiezkoa esan gainera. Argazkian miniaturazko 
traineruarekin ez naizela agertuko jakiteak kontsolatzen nau, “t

halere. Gainera, horrela ez naiz kazetariarekin haserretuko, 
nik esandakoak oker idatzi dituela-eta. Ze, 110 orduko gra-
baziotik 67 minutuko dokumental bat egiterakoan, erreza da 
gauzak testuingurutik atera eta gertatu zenaren irudi okerra 
ematea (eta hori gerta ez zedin izan da nere kezketako bat). 
Baina kazetariak elkarrizketa bat karaktere kopuru jakin ba-
tera murriztu behar duenean ere... Ai ama! 

Komunikabideak. Zinemaldia erakusleiho bat da. Baina 
erakusleiho horri ahalik eta probetxurik handiena ateratze-
ko oso lagungarri dira komunikabideak. Hori ere ikasi dut. 
Pentsa zenbat film dauden ikusgai astebeteko tarte motzean. 
Zergatik joango dira zurea ikustera? 

Film bulgariar batez hitz egin zidan lagun batek; jende asko 
joan omen zen hura ikustera. Eta laguna zuzendariarekin izan 
zen. Hark esan zion  jende asko joatearen arrazoi posibleetako 
bat bi esaldi soileko sinopsia aurkeztea izan zela. Sinopsia,  tes-
tu laburra da zinemaldiko programan film bakoitzaren argaz-
kiarekin batera doan esplikazio testua da. Eta hainbeste aukera 
badaude... Jendeak sinopsi motza irakurtzera jotzeak badu lo-
gika. Eta behin irakurrita... Zergatik ez filma ikustera joan? 

Estrenorako zerbait ikusgarria egitea litzateke beste auke-
ra. Orain dakidana jakin banu orain hilabete...  Telmo Deunen 
sartuko ginen Urumean barrena Maria Cristina pareraino. Julia 
Robertsi gure “gondolan” paseotxo bat emateko gonbidapena 
egin eta... Orduan bai irtengo ginatekeela telebistan, Garate! 

Fauna. Zer esango dizuet, ba... Handi xamar egin zitzaidan 
hasieran guzti hura. Iban Garate eta biok ginen zinemaldian 
izatekoak. Hura produktore gisan, eta ni zuzendari. Berak 
markatzen zizkidan: bateko elkarrizketa, hurrena egunka-
rikoekin zita, beste hark deituko dik gero... Argazkilarien 
aurrean posatzen ere ikasi dut ia-ia. Baina hurrengo urtean 
hobetzeko ere zerbait utzi beharra zegoen.

Elkarren arrimoan errazago izan da guztia. Baita jendaurre-

ko aurkezpenak ere: “Garate, hi hasi hai, etzaik eta mingaina 
tratratraaabatzen”. Bueno, eta gero Oihana zegoen. Lehen 
egunean trenez iristear nintzela deitu zidan: “Kaixo, Oihana 
dut izena”. Bera izan da antolakuntzak gure kargu jarri duen 
pertsona. Akreditazioak Kursaalen dituzue. Filmen bat ikus-
teko sarrerak behar badituzue, hau eta beste egin, eta listo. 
Gaueko inaugurazio koktelerako gonbidapenak harrerako 
leihatilan dauzkazue. Flipa! Easoko estazioan aterrizatu, eta 
Kursaal aldera hurbilduz batera, hango standa, besteko azafa-
ta, 3x10 metroko kartelak.... Eta ni apurtutako motxila zaharra 
bizkarrean hartuta. Portal bateko kristalean begiratu, eta, bue-
no, sudadera kaputxaduna ez zen daukadan ziztrinena. Baina... 
“Ezingo nauk, ba, horrela joan gero Bataplaneko koktelera!”. 

Hartu genituen akreditazioak, baina ez nintzen lepotik 
zintzilik eramatera iritsi zinemaldiak iraun zuen denboran. 
Eta kuriosoa da akreditazioena. Parte Zaharreko tabernetan 
pintxo jaten ere haiek lepotik dituztela ibiltzen baitira batzuk. 
Izan ere, akreditazio desberdinak daude. Baina gureekin ez 
geneukan tabernetan deskonturik.

Aurkezpena. Eguerditik aurrera hasi nintzen larritzen. 
Aurrez Olaziregirekin izan ginen, Zinemaldiko zuzendariak 
egun bakoitzean filma estreinatzera doazenei halako harre-
ratxo bat egiten baitie Kursaalen. Koxtape zalea dela aitortu 
zigun, baina ez zen hori izan larritu ninduena. Proiekzioaren 
aurretik ikusleei hitz batzuk esatea tokatzen zitzaidan. “Er-
tengo dek zerbait!”, pentsatu nuen hasieran. “Bueno, agian 
hobe zerbait idaztea, puntu batzuk behinipein... Bera oke-
rrago! eh, Garate? Lehen esan bezela, hi hasi, hiri etzaik eta 
mingaina tratratraaa...”.

Arraunlariak orain datoz! esan zuen norbaitek. Zuk eza-
gutzen al dituzu, ba? Ez, baina hainbeste jende gorriz jan-
tzita... Hala etorri baitziren, estropadatik zuzenean. Argazkia 
ere atera ziguten. “Patata! Patata!” esan beharrean, “Ixku! 
Ixku!”. Gustoura zetozen play-offa irabazita. Eta polita izan 

“telmo deunen 
sartuko ginen 
urumean barrena 
maria Cristina 
pareraino. Julia 
robertsi gure 
‘gondolan’ paseotxo 
bat emateko 
gonbidapena egin 
eta...”

 donostIAKo EstrEInALdIA 
Arraunlarien babesa izan zuen Dorronsorok Zinemaldiko estreinaldian. 



zen; lagunak, etxekoak... Malkoren bat ere erori zela uste dut. 
Baina neri ez, eh! 

Egia esan hurrengo goizean hasi nintzen estreno eguna 
baloratzen. Forki zumaiarrak esnatu ninduen irratitik deika, 
elkarrizketa bat egin nahi zidatela-eta. Zinemaldiko egunka-
rian orrialde osoa eskaini zigutela esan zidan. Eta hori Julia 
Robertsekin gondolan paseatu gabe!

Trenez joan nintzen berriz. Eta bidean, bezperako estre-
noaz pentsatzeko astia hartu nuen.

Tratratra... Trabatu ez banintz... Uste det Kontxakoa 
esan nuela. Neretzat zinemaldian egotea Kontxarako klasifi-
katzea bezela zela. Polita gelditzen da, ezta? Ba, apunta Ene-
ko! Zumaiako aurkezpenean esateko (ez gatxibek eta ideaz 
sobrante). Eskerrak eta halakoak berez erteten dira, eta baten 
batez ahaztuz gero, horretarako daude dokumentalaren bu-
kaerako kredituak. Hainbestetan errepasatutako kredituak... 
eta han ere seguru bat baino gehiago falta direla. Beraz, ez 
larritu! Beti sartzen da hanka eskerrekin. 

Dokumentalerako grabatu nuen jendea badakit ez zela 
haserretuko bat aipatzekotan Luxia aipatu izan banu. Ez da-
kit zenbat urte eman dituen taldean, eta berak ere ez badaki 
emazteari galdetu! Ondo kontatuta edukiko ditu. Erregalo 
polita izan zuen despedidarako, mutilek play-offa gainditu-
ta. Eta gehitxo izango zenez dokumentalaren aurretik ya 
emozionatzen hastea... Bere aipamena Zumaiarako uztea 
erabaki nuen. Eta ez dit, ba, oporretara ospa egin! Diskur-
tsoa bariatu beharko dut, beraz. Baina idatzita, behintzat, 
gelditu dadila.

Bueno, eta lagunekin ez nuen kunplitu. Ezta etxekoekin 
ere. Baina horrek hala behar du, ezta? 

Zinemalditik bueltan, etxera. Trenean noski. 10eko 
bonoan pare bat biaje sobratu zaizkit. Motxila esperientziez 
beteta ekarri dut. Berriak. Bai esperientziak, eta baita motxila 
ere. Oihanaren deiaren ondoren, erostea erabaki nuen. Eta 
jertse bat. Julia Roberts parean tokatzen bazen ere.

Balorazioa positiboa izan da. Hiru pase eman genituen; bi 
egunetan sarrerak agortu ziren, eta hirugarrenean ordutegi 
eskasari bota genion errua. Proiekzio aurretik egindako aur-
kezpenak... Hirugarrenean profesionala ematen nuen!  Do-
kumentala ikusi zutenak gustura irten ziren zinetik (edo hala 
esan ziguten, behintzat). Antolakuntza eta atentzioa primera-
koak. Kokteleko kroketak goxoak. 

Zerbait kritikatzekotan, kritika falta kritikatuko nuke. Me-
diora dedikatzen den jendearen arreta. Euskal Herrian egiten 
diren lanek zinemaldian duten presentzia sinbolikoa izatea 
nahi ez badugu, azter ditzatela, eta esan dezatela (beraien us-
tez) balio ote duten. Oso ondo etorriko litzaiguke.

Nik nere aldetik egin dut autokritika, eta apuntatu ditut 
hurrengo urterako zereginak. Argazkilarien aurrean posatzen 
ikastea, hasteko. Eta estrenorako zerbait ikusgarria egitea. 
Bulgariarraren gisan, lerro bakarreko sinopsia aurkeztuko 
dut, badaezpada, “zerbait ikusgarria” hori hain ikusgarri ir-
tengo ez balitz ere. Beste burutazio bat ere izan dut, Kur-
saaleko auditorioa gainezka zegoen batean. Modan dagoen 
zuzendari baten dokumentala ikusteko zain geunden, eta... 
Konplot txiki bat eginez TTAUP, TTAUP! jarriko banie? Proiek-
zionista sobornatuko dut hurrengo Zinemaldian. 

Orain urtebete daukat dena prestatzeko. Bueno eta aurkez-
tuko dudan lana egiteko, baina hori da gutxienekoa.

Portzierto, zeinena izan da aurten alfonbra beltza jartzea-
ren ideia? Kita, kita, Zumaian gorria, eh!

Posdata ta guzti. Ez dakit nola deitu idatzi dedan honi... 
Baina bueno, idatzi dedan hau Zumaian dokumentala aurkez-
tu baino pare bat egun lehenago egin det. Dagoeneko ez da 
sarrerarik gelditzen (bai badakit gratis izanda pintxorik txarre-
nen platera ere hutsik gelditzen dela inaugurazioetan). Baina 
zer esango det ba, ilusioa egiten dit. Proiektuarekin hastean 
hauxe zen nere helburua, Zumaian erakusteko moduko zer-
bait egitea. Eta hemen dago. Kontxarako klasifikatzea ederra 
izango da, baina herriko bandera irabaztea ere... 

 ZumAIAn ErE BAI
Zumaian bi emanaldi egin ziren eta jendea oso 
gustura gelditu zen dokumentalarekin. Arraun 
Elkarteko kideak ere ez ziren falta. 

web gunea: www.ttaup.com

2010eko otsailean lan eskaintza 
erakargarria jaso zuen Jon iñaki 
ispizuak, Jonik: oran (algeria) 
hirian eraikitzen ari ziren 
hotel bat martxan jartzearen 
zuzendaritza teknikoaz 
arduratuko zen. “ilusioz hartu 

nuen, banekien eta dena ondo 
joanez gero, han igaroko nituen 
hiru hilabeteetan gehiago 
ikasiko nuela hemen hiru urtean 
baino”. afrikako esperientzia ez 
zen izan, ordea, espero bezain 
positiboa.

udaBerria oranen: 
BuruhauSteak  
GaSaren 
iturrietan teStua: Juan LuiS romatet

arGaZkiak: Jon iñaki iSpiZua

Test izeneko ingeniaritza enpresan egiten du lan Jonik. “Gure 
departamentua instalazioak martxan jartzeaz eta era guztieta-
ko auditoriak egiteaz arduratzen da”. 

Gas likidotuaren biltzarra hartuko zuen Oranek 2010eko 
apirilean, eta horren inguruan biltzar jauregia, erakusketa 
jauregia eta hotela eraikiko ziren. “Gas likidotuaren ekoizle 
handienetakoa da Algeria eta biltzar hori oso garrantzitsua 
zen haientzat”. Maletak ilusioz beteta, Algeriarako bidea har-
tu zuen Jonik.

Lehen inpresioek, baina, pixka bat kikildu zuten: “Beste 
erritmo bat dute Algerian. Herrialdean sartzea bera ere ez 
da erraza: bisatua eskatzen dizute eta hura lortzeko trami-
teak ez dira errazak”. Milioi bat inguru biztanlerekin, Al-
geriako bigarren hiria da Oran. “Nahiz eta Algeriako beste 
leku batzuek bezala sekulako potentziala duen, erabat utzita 
dago. Frantziaren kolonia zen 
garaiko eraikinak badaude: uda-
letxea, opera, jauregi batzuk…, 
baina frantziarrak joan zirenetik 
ez dira erabiltzen eta ia denak 
itxita daude. Biltzar horretarako 
eraikitako erakusketa zentroa 
eta Sheraton hotela dira Orane-
ko eraikin modernoenak. Erre-
pide sistema ere kaxkarra da. 
Trafikoa, hori bai dela kaotikoa! 
Esan ziguten Oranen bost se-
maforo besterik ez daudela, eta 
milioi bat laguneko hiria da!”.

Langile gehienak obraren ondoan bizi ziren; Joni, berriz, 
enpresak alokatutako etxe batean bizi zen beste bi ingeniari-
rekin. “Etxea narras xamarra zen. Telebista apurtuta zegoen 
eta egun batzuetan urik ez genuen izaten. Baina, beno, bane-
kien hemen ditugun erosotasunik ez nituela izango. Obratik 
hurbil zegoen eta hirigunetik urruti. Umeak lasai egoten ziren 
etxepean jolasean eta haien oihuak eta barreak entzuteak poza 
ematen zigun”.

Nahiz eta beldur pixka bat izan zuen hasieran, herritarrekin 
oso harreman ona izan zutela dio. “Gurekin oso ondo por-
tatu ziren. Han izandako denboran ez nuen aurpegi txarrik 
ikusi; justu kontrakoa”. Hemengo eta hango kulturen arteko 
desberdintasunez jabetzeko aukera ere izan du. “Handik joa-
teko egun gutxi falta zirela lagun baten adiskidearen etxera 
gonbidatu gintuzten. Alaba jaio eta gero festa txiki bat ospa-
tu zuten. Haren emazteak kus-kusa prestatu zuen, han jan 
genuen onena, baina beraien ohiturak direla eta, emaztea ez 
genuen ezagutzerik izan. Amaieran opari batzuk eman ge-
nizkien, baina gure aurrean ez zituzten ireki; gorde egin zi-
tuzten. Ez zitzaien inporta zer erregalatu genien edo zenbat 
gastatu genuen; oparia egitea bera eskertzen zuten”.

Algerian igarotako denboran apenas izan zuten Oranetik 
irteteko aukera: “Justu-justu ondoko herrietara joan ginen. 
Astean bi jaiegun genituen, baina hiruretako batek obran 
guardian egon behar zuenez, ezin ginen inora elkarrekin 
joan; horrek asko mugatu gintuen”. Beste langile batzuekin 
elkartu eta hirigunera joaten ziren jaiegunetan. “Hoteletako 
diskoteketara joaten ginen; haietan baino ez zituzten zerbi-
tzen zerbeza edota alkoholdun edariak. Bizpahiru taberna ere 

denboran ez 
nuen aurpegi 
txarrik 
ikusi; justu 
kontrakoa”

 KonBEntZIo ZEntroA
Mohamed Benahmed konbentzio zentroa. Hotela, 
biltzar eta erakusketa jauregiak ziren guk martxan jarri 
beharrekoak, eta Orango biztanleek dituzten etxeetatik 
oso desberdinak dira eraikinak.

ezagutu nituen Oranen. Hiriguneko kale ilunetan alkoholdun 
edariak ere saltzen zituzten; zabor poltsetan sartzen zituzten 
jendeak ikus ez zitzan”.

Langabezia da Oraneko (eta Algeriako) biztanleriak paira-
tzen duen arazo larrienetakoa. “Algeria ez dago turismora-
ko prestatuta eta apenas du industriarik. Oranen, adibidez, 
badira unibertsitatea eta eskola onak. Baina gazteek ez dute 
irtenbiderik eta Algeriatik irteteko deseatzen daude. Lanik ez 
dago han eta gizonak, heldu eta gazte, kaxa batzuetan eserita 
egoten dira kalean tertulian. Lan baldintzak ere oso txarrak 
dira. Mediku batek 400 euro kobratzen ditu hilean. Han eza-
gutu nuen lagun batek, enpresa bateko logistikako arduradun 

 FutBoLA 
Etxe azpiko lagun bat. 
Ezinbestekoa da irribarre egitea 
umeak baloi zulatu batekin zer 
ongi pasatzen duten ikustean. 
Zaharrak eta gazteak, futbol 
jarraitzaile sutsuak dira. Baten 
batek Real Sociedad ezagutzen 
omen zuen!

 LAngILEEn 
EtxEAK 
Langileen etxeak eta gure 
bulegoak hoteleko goi solairutik 
ikusita. Geratu zuten arte, obrek 
ez zuten etenik. Langileek obran 
bertan egiten zuten lan, jan eta 
lo. Urik gabe geratzen ginenean, 
Pentsa nolako kiratsa sortzen 
zen han, 800 pertsonarekin!

 PArrILLA 
Instalatzaileekin parrilla obra 
eremuan. Obra geratu zutenean, 
denbora ahal genuen moduan 
aprobetxatzen saiatu ginen. 
Lankideak ezagutzeko modu 
bikaina da parrilla!

 ArtALdEA
Ume batek gidatutako artaldea 
janari bila. Txakurrak ere 
tristura aurpegia du! Umeak 
kalean ibiltzen dira gau eta 
egun futbolean. Argazkikoak 
ez du, ordea, horrenbesteko 
zorterik.

izanda, 200 euro kobratuko zituen hilean, eta gustura zegoen 
hori jasota”.

Emakumezkoen arazoak are larriagoak dira, bere ustetan: 
“Gizonezkoak lana lortzeko arazoak badituzte, zer esanik ez 
emakumezkoek. Ikasteko eskubidea eta aukerak dituzte, bai-
na oso zaila dute lana lortzea”. Burkaren inguruko polemika 
piztu da azken urteetan Europan. Horren erabilera ez de-
bekatzearen aldekoa da Joni: “Burka jantzitako emakumeak 
ikusi ditut, baina baita mendebaldeko erara jantzitakoak ere. 
Nahi dutenek erabiltzen dute burka, bere kultura hura delako. 
Orduan, zergatik debekatu Mendebaldean?”.

Proiektua bertan behera
Egoera ez zen onena erakusketa-zentroko obretan eta arazoak 
egunetik egunera areagotu egiten ziren. Gas likidotuaren bil-
tzarra apirilean zen egitekoa; arazoak, baina, askoz lehenago 
hasi ziren. “Hasteko, obraren aurrekontua 500 milioi euro-
tik 800 milioi eurora igo zen. Horren inguruan kexak agertu 
ziren bertako egunkari batzuetan: tamaina horretako obra 
Espainiako enpresa bati eman izana salatzen zuten. Obretan 
atzerapen handiak zeudenez, biltzar eta erakusketa jauregiak 
lehenetsi zituzten hotelaren aurretik. Ondorioz, martxotik 
apirilaren erdira arte guk lan egiten genuen hotelaren obra 
geldirik egon zen”.

Gas likidotuaren biltzarrean herrialde ekoizleetako minis-
troak eta ordezkariak egon ziren. “Biltzarrak iraun zuen bost 
egunetan Oran zeharo aldatu zen. Polizia zegoen izkina guztie-
tan: erosketak miatzen zizkiguten, obrako langileak ginela ziur-
tatzen zuen txartela erakutsi behar genien behin eta berriro… 
Bost egun horietan polizi estatu batean bizi izan ginen”.

Biltzarra amaitu ondoren ohiko kaosa itzuli zen Oranera 
eta arazoak ere okerrera egin zuten. “Obrak sustatzen zituen 
Sonotrac (gasa ekoizten duen enpresa eta Algeriako handie-
na) enpresaren goi karguetan aldaketak izan ziren eta trapu 
zikinak atera ziren. Agintari berriek ez zuten obra honen in-
guruko ezer jakin nahi; ez zituzten fakturak ordaintzen eta 
ondorioz, gu kontratatu gintuen enpresa eraikitzaileak ere ez 
zuen kobratzen. Egoera horretan, lanekin ez jarraitzea era-
baki genuen”. 

Arazoak konpontzen ez zirela ikusita, langileak etxera itzuli 
ziren. “Egoera horretan albiste pozgarriena zen”. Frustrazioa 
nabari zaio Joniri. “Soldata kobratzen nuen, baina egin duda-
na egiteko, nahiago nuen etxean geratu. Ikasteko asmoarekin 
joan nintzen hara eta zerbait ikasi badut, minimoa izan da; lan 
aldetik ez dut ezer onik atera. Egonaldiko gauza on bakarra 
han egin ditudan lagunak eta beste kultura bat ezagutzea izan 
dira”. 

  AuZo ZAhArrA 
Orango auzo zaharra. Kanpoko herri 
asko pasa dira Orandik, eta haiek 
eraikitako monumentuak ikusteko 
eginiko eskurtsio batean ezagutu 
genuen hiriko alderik xumeena.

“kontratatu gintuen enpresa 
ez zuen kobratzen; lanekin ez 
jarraitzea erabaki genuen”

er
re

po
rt

a
Je

a



  B a L e i k e  2 0 1 0  u r r i a   27  B a L e i k e  2 0 1 0  u r r i a   27

 trAFIKoA
Semaforoak Oranen. Gutxi 
daude eta guztiak honek 
bezala funtzionatzen 
badute… Errepideetako zulo, 
gainontzeko sasi gidari eta 
polizi artean, ez da batere 
erraza Orango ohituretara 
egokitzea.

 LAntoKIAn
Makina artean lanean. Egun 
gutxi pasa genituen lanean, 
baina egin beharrekoak ederki 
egin genituen. Ez zen gure 
esku egon obraren erritmoa 
markatzea. Lastima.

 PortuA
Orango portuaren ikuspegia Gurutze Santua tontorretik. Benetan hiria zer handia den ikusteko ikuspegi bikaina dago frantsesek 
punturik altu eta estrategikoenean eraikitako eliza honetatik. Oranek 1.000.000 biztanle ditu.  

DEIALDIAK
aSteBuru mikoLoGikoa: 

urriaren 15etik 17era.
BiGarren eSkuko 

aZoka: urriaren 23an.
azaroan GaZteGunean: 

aSte muLtikuLturaLa
azaroaren 15etik 22ra xixili 

egunaren aitzakian,
muSika aStea

IKASTAROAK
pintura taiLerra: astelehenen 

eta asteazkenetan 18:30etik 
20:00etara / astearte eta 
ostegunetan 15:00etatik 16:30era. 
urriaren 4tik aurrera. 

k.Z. Gunea: internet ikastaroak. 
informazioa: 943 86 28 66.

kutxa ikaSGeLak: Sukaldaritza eta 
Golf. informazioa: www.kutxa.net

aretoko dantZak: marisa 
merinoren dantza eskola. 
torreberrin, larunbatetan 
15:00etatik aurrera.

URRIA
Larunbata, 9
16:30ean “Zuloaga museoa eta 

Zumaia” bisita gidatua.
Igandea, 10
9:00etan deba Zumaia trekking-a.
10:00etatik 15:00etara, LVii. elkarteen 

arteko Jaurtiketako arrantza 
Lehiaketa. 

19:30ean komentuan, kontzertua: 
CoraL poLiFÓniCa de 
manCha reaL (Jaen).

Osteguna, 14
20:00etan Forondan: olarro eguna 

2010eko argazki rallyko sari 
banaketa eta proiekzioa

Ostirala, 15
22:00etan aita mari aretoan
aGerre taldearen “doltza” 

antzezlana
Larunbata 16
10:00etan irteera Geologikoa 

algorritik
Igandea, 17
11:30ean Zumaia deba Zumaia 

txalupa irteera

12:00etan aita mari aretoan
txaLo taldearen haur antzerkia 

“aLi”
Osteguna, 21:
21:45ean aita marin
zine forum: “naCidaS para 

SuFrir”.
Larunbata, 23
16:00etan Flysch-aren ibilbide osoa 

mutriku, deba, Zumaia.
Igandea, 24
10:00etan Zumaia deba trekking-a
Igandea, 31
11:30ean Zumaia deba Zumaia 

txalupa irteera

AZAROA
Astelehena, 1
19:00etan parrokian tolosako 

abesbatza topaketen 
baitako kontzertua: kiev-eko 
renaiSSanCe abesbatza.

Osteguna, 4
21:45ean aita marin
zine forum: “tWo LoVerS”.
Ostirala, 5
22:00etan aita marin, antzerkia
“errautSak”
Larunbata,6 
10:00etan irteera Geologikoa 

algorritik
Igandea, 7
12:00etan aita marin, haur antzerkia.
Ostirala, 12
19:00etan algorri interpretazio 

Zentroan, “Junta de Salvamento 
15 de noviembre” liburuaren 
aurkezpen ekitaldia.

Larunbata, 13
10:00etan irteera Geologikoa 

algorritik
16:30etan “Zuloaga museoa eta 

Zumaia “ bisita gidatua
Azaroak 17 eta/edo 18
18:30ean “xixili eguneko” 

entzunaldiak 
Osteguna, 18
21:45ean aita marin
zine forum: “SouL kitChen”.
ostirala, 19:
19:00etan maria eta Jose aretoan, 

musika eskolaren xixili eguneko 
Jaialdia

22:00etan maria eta Jose aretoan, 
udal musika Bandaren xixili 
eguneko kontzertua

Larunbata, 20
20:00etan parrokian San pedro 

abesbatzaren kontzertua “Luis 
urteaga Gogoratuz”

Osteguna, 25
19:30ean Forondan, hitzaldia “eL 

doCtor marañon en 
Zumaia”

Ostirala, 26
22:00etan aita marin, antzerkia
“GeZurraren printZea”

Gaiztoa tiroka atera zen banketxetik.

Airera pare bat tiro egin, eta diruz betetako zakua zaldian lotzera joan zen laster batean.

Bi zaldi zeuden lotuta banketxe kanpoan: bat bere betiko zaldi beltza zen, zaldi urduria, azkarra zalantzarik 
gabe. Ondoan zaldi zuri bat zegoen, itxura lasaiarekin, motela seguru asko. Gaiztoa bere zaldi beltzera 
zuzendu zen azkar, baina azken unean zalantza egin zuen.

“Zaldi motelena hartzen dut beti”, pentsatu zuen bere baitan, “eta nazkatuta nago. Oraingoan ez naute 
harrapatuko”.

Bere zaldia hartu beharrean zaldi zuria hartu zuen, bere zortea aldatu asmoz. Zaldi gainera igo orduko ziztu 
bizian atera ziren biak, bere zaldi beltzak inoiz egingo ez lukeen moduko lasterraldia eginez.

—Aupa! —oihukatu zuen gaiztoak pozik zaldi gainean—. Oraingoan ez naute harrapatuko!

Eta ez zuten harrapatu, amildegi batetik behera erori baitzen.

Gaiztoa ez zegoen ohituta zaldi azkarretan ibiltzera.

